Konkomba - Uwumbor Aagban - Protection Scriptures

Jeremia 1:18 Jeremia, li pel. Kitin kee pu aanib momok - Juda aaborb, ni
bininkpiib, ni bitotoorb, ga li nan si. To, din wee le m bi tii si mpoon mu aa ga
di sil kiir bi na; aa ga li bi ke kitin ki bi maa nigon kiir ki na la, ki naahn tikur
aagoln, ki bi ke tikumann aagoln na. Baan nmaa nyarn si, ba pu? m ga li bi aa
chee ki kiir si. Min Uwumbor le len kina."

Esekiel 3:18 M yaa len ke utunwanbirdaan ga kpo, le saa sak u ke u kpeln
waabimbin aan ki nmar kan, u ga kpo, ki beenin ye utunwanbirdaan, le m ga
chuu si taani waakun pu.

Jeremia 6:27 Jeremia, tor) maanib ke baah pu tikur mmii ni pu na ki lik ke bi bi
kinye.

Liifai Yaab 26:19 M ga bii nimi aatafalaanun aagaak ki ni kpa na; le utaal aan ki
nu, kitin ngbaan ga kuur ki pook ke tikur na.

Ikaal 23:5 Aa gor tijikaar ti wiir na siin mi, maadim momok aanimbil ni; aa gaa mi
ke uchanyuun na ki cha maayikuuk gbiin Ki ti bar kpir.

Rom Yaab 12:21 Unii yaa na si bakaa kan, taa cha bakaa ngbaan nyan si. Cha
tinann le nyan bakaa.

llahn 143:8,10 Kichakpiik momok ni kan, teer mi saageehm mu bi n-yoonn
momok na pu; ba pu? sin pu le m kpa limakl. Maameel chaa aa chee
paacham la; mok mi nsan mu m ga dii na. 10 Sin le ye Maawumbor; mok mi
aan m na saageehn. Li gee mi, ki mok mi nsanyaan.

llahn 94:12 Uwumbor, saah bae unii u ki joo saakaal mok u na kpa mpopiin.

Diyatanak 27:12 Bilandam waa tibobir ti laa bi ni daa na, le ki nyan ti ni, le u ma
aa dakl lik na chuun ti koo ti ni le ki nan bi wii.

Filipi Yaab 2:16 ki joo ni Uwumbor aabor ti tii binib limofal na. Ni yaa bi kina kan,
le m ga li kpa kipupuk ni pu bundaln Kristo ga gir ni na, ke maah tun lituln
linimaln ki tuk nimi Uwumbor aabor na, naa ye fam.

Aisaya 49:4 Le m bui ke, "M tun pam, le naa kpa tinyoor. Maapoon momok doo
a, le maa nyan tinyoor tibaa." Le m tee kpa limakl ke Uwumbor ga sil
mpuwob; u ga pa mi maah tun pu na pu.

llahn 76:3 Nima chee le u kool waadim aapiin, u kool baajaak aapen ni njum;
mbamon, u kool baajawan momok.

Hiibru Yaab 13:21 Uwumbor, u tii timi nsuudoon na, toor nimi aabimbin
mbamom, aan ni li nani waah gee pu na. Cha u na nimi binib bi ga piir usui
na Yesu Kristo pu. Uma le yeh mpakm n-yoonn mu kaa kpa ndoon na. Amii.

1 Korint Yaab 16:15 Ni nyi Stefanas ni waachiln ni aanib aabor, ke bima li puen
Akaya aatin aanib momok ki dii Yesu aasan. N-yoonn momok bi kpa liyabr ki
ter Uwumbor aanib.

Filipi Yaab 1:27 Tibokpaan le ye ke nimi aabimbin li bi Kristo aabonyaan tee aah



mok nimi pu na, aan m yaa dan nan mann nimi, bee m yaa kaa dan kan, m
ga nun nimi aabor, ke ni si Yesu aachan ni, ki kpa kimobaan, ki kpaan tuk
binib Yesu aabonyaan, ke bi gaa u ki Kii.

1 Korint Yaab 15:58 Nnaabigeehm, nima pu na, n-yoonn momok ni li tun
Tidindaan aatuln sakpen, ki taa cha nibaa len nimi. Ni li bi li ni; ba pu? ni nyi
ke ni yaa tun lituln Tidindaan pu kan, naa tun fam.

Kolose Yaab 4:12 Epafras mu dooni nimi. U ye ni ponn ni aanii ubaa la, ki ye
Yesu Kristo aatutunn. U mee Uwumbor n-yoonn momoak linimaln le ki tii nimi,
ke ni li dii Uwumbor mbamom, ki taa di cha, ki kii Uwumbor aah gee pu na
momoK.

2 Bibork 19:34 M ga Kkiir kitin kimina, ki biin ki pu, maapak, ni maah puu tipuul ti
tii maatutunn Uborkpaan David na pu.""

Jeremia 15:20,21 M ga na si ke tikumann aagoln na binib ngbaan chee. Aa ni
bima ga jan, bi mu aan nmaa nyan si. M ga |li bi aa chee, ki li kii si, ki tii si
lifuur. 21 M ga nyan si mbiindam, ni binib bi aabimbin poo na aanaal ni. Min
Uwumbor le len kina."

llahn $5:18 U ga giin ni mi butob bumok m ni maadim bi maa nyi bi mok na jaa
na ni.

Esekiel 30:24 N-yoonn ngbaan le m ga cha Babilon aabor aanaal pook, le m di
kijaak aajuk num u. To, m ga koo ljipt aabor ma aanaal, le u ga li du iween pu
ki ti kpo waadin aanimbiin ni.

Tibokpiirkaan 3:18 Nima pu na, m sur nimi ke ni daa m chee salmaa u bi di pu
mmii ni aan u na chain na, aan ki sil li ye biwankpadam; ki daa m chee
tiwanpeenkaan ni piin na ki di peen, aan binib taa ki kan naah si ninmeen pu
na; ki daa m chee linimbil aanyok ki di mee ninimbil aan ki likr.

1 Jonn 3:17 Unii yaa kpa liwankpal ki yaa kan una aabo bi igiin ni ki yaa kaa san
u kinimbaak kan, Uwumbor aageehm aa bi usui ni.

Aisaya 50:4 Tidindaan Uwumbor mok mi maah ga len pu na aan ki pook binib bi
aataakpab yol na aataakpab. U cha m jek ke m pel waah ban u maok mi pu na
kichakpiik momaok ni.

llahn 18:39 Aa tii mi butob aapoon ki tii mi linyan maadim pu.

Efesus Yaab 6:10-12 Nnaabitiib, gbelngbeln yaan le ye ke Tidindaan aah kpa
mpoon sakpen pu na, ni li kpa mpoon mu u tii nimi na. 11 Yoor man tijawan
timok Uwumbor tii timi na. Nima le ga cha ni nmaa yii kinimbon aanyamon
aalan. 12 Naa ye binib le ti jaa kijaak. Ti jaa kinimborn aanikpiwanbir ti bi
paacham ki kpa mpoon ki joo dulnyaa aanib bi bi mbomboon ni na le kijaak.

2 Samuel 22:40 Aa tii mi butob aapoan, ki tii mi linyarp maadim pu.

llahn 89:43 Aa cha waajawan aa ki kpa tinyoor, ki cha bi nyan u butob ni.

Efesus Yaab 6:13,14 Nima pu na, ni yoor tijawan timok Uwumbor tii timi na.
Nima le ga cha ni yii kinimbon, ki nyan Ki, ki li beenin si bundaln ki ga jan nimi
kijaak na. 14 Nima pu na, gor nibaa man Ki ti jan kijaak. Ni li joo Uwumbor
aabor ti ye mbamon ki naahn ligbapapaln na; ki li kpa mbimbinyaan mu bi ke



tikur ti bii kibin pu na;

Esekiel 13:6 Baabokpiirkaan ye inyamon la, le baah len ke tiwan ni ga na na aa
gbii. Bi bui ke maabor le bi joo len, m mu aa tun ni bi. Bi mu dak ke
baamobon ga gbiin la.

Liifai Yaab 26:37 Nimi aadim aan kee lir ni pu, le ni ga li san ki lokr tob ki lir kitin,
kaan nmaa to bi butob.

1 Korint Yaab 14:8 Unii yaa pii ukpiin, kaa pii mbamom kan, baan kuun tob chee
ke bi ti to butob.

Job 15:24 tibobir ti bi ke uborpoondaan ubaa na do kiir u ke ti tak u la.

1 Bibork Aabor 12:8 Gad aanibol ni aajab bi nyi butob aabor mbamom ki kpa
niyimbil ki nan buen ti kpee David ni waajab pu, buyoonn u nan bi
nteersakpiin ni, nin chee bi nan kii mbamom na s2. Bi nan ye bijab bi nyi
tikpaatunn ni kijaak aapen aabor sakpen na la. Binimbil wob nan kpa ijawaan
ke ichinn na la, le bi nmaa san ke lijool paab aapeeman na.

1 Bibork Aabor 12:33,38 Sebulunn aanibol ni aajab bi nan bae ki nyi tijawan
momok aaboar, aan bi ga nmaa nyu bi pu kaafa na, nan ye bijab nichur piinmu
la; 38 Bijab bee momok nan gor ki kii butob Ia, le ki buen David chee Hebronn
ni, ki joo gbin gbin ke bi ti na u Israel momok aabor. Israel aanib bi momok
nan gur na nan na kimobaan, nlandakbaan ngbaan pu la.

Luk 10:19 Lik man, m tii nimi mpoon, ni ti taa ikuub ni inyoohn pu, ki tii nimi
mpoon, ni nyan timi aadin kinimbon aapoon momok, le tiwan nibaa aan nmaa
na nimi nibaa.

2 Korint Yaab 7:10 Ba pu? Uwumbor yaa cha unii kpa mpombiin waatunwanbir
pu kan, nima le ga cha u kpeln waabimbin ki nmar. Naan ki gar u. To,
dulnyaa wee ni aapombiin joo ni nkun la.

2 Timoti 2:25,26 ki li bi suuna, ki sur binib bi kpak u kinikpakpak na. Nibaakan,
Uwumbor ga cha bi kpeln baabimbin ki bee waabor ti ye mbamon na, 26 ki ki
kpaln binib, ki nyan ni kinimbon ki nan chuu bi ke bi li nani kaageehn na
aanaal ni.

Nehemia 4:15 Timi aadim nan nun ke ti nun baah bi kpokl ti pu, pu na, le bi bee
ke Uwumbor nyan baalandak. Le ti momok gir ti bi maa ligoln ngbaan.

llahn 73:24 Aa di saamokm le mok mi nsan, le nimina aadoon na, aa ga nan di
kinyun le gaa mi.

